Kwartaalblad van die HTS Drostdy

Kwartaal 3 van 2017

WERELDKAMPIOENE VAN 2017

Dogters keer terug met twee goue medaljes vanaf Wéreldkampioenskap

Op Maandag, 18 September 2017, vertrek daar een en
twintig toutrekkers na die Wéreld Junior en 0/23 Kampi-
oenskappe in Southport, Engeland. Daar was elf seuns
en tien dogters wat gaan deelneem het.

Die dogters wat ons land verteenwoordig het, was
Anneke Rabe, Katinka Naudé, Maryka van Deventer,
Corli Ramsauer, Zoé Zeeman, Anri Réscher, Tania van
der Spuy, Janke Vorster, Jana Fouché en Ena-Mari Burg-
er.

Die seuns wat ons skool verteenwoordig het, was Albert
van Zyl, Hanno de Wet, Dirk van Niekerk, Wimpie
Viljoen, Darren Samson, Theo Schutte, Matthys van Lill,
Marco Geldenhuys, Stephaan du Preez, Jacques
Liebenberg en George Everson.

Die reis het met ‘n vlug via Dubai begin en die toutrek-
kers het die Dinsdag, 19 September, om 12h00 in Man-
chester geland, 23 ure later. Hulle het toe per bus na hul
verblyf gery.

Die seuns het op Donderdag en Vrydag, 21 en 22 Sep-
tember, as Drostdy aan die ope deelgeneem. Hier kon
hulle met ‘n agste en vyfde plek spog. Slegs die dogters
neem die Sondag, 24 September, aan die Wéreldkampi-
oenskap se geslote kompetisie deel.

Daar is net vier spanne wat aan die geslote afdeling
deelgeneem het en die meisies was gereed om van die
staanspoor af als in te sit en net hul beste te gee. Die
ander drie spanne wat in die geslote dogtersafdeling
deelgeneem het, was Wallis, Engeland en die Chinese
Taipei.

Na ure, dae en maande se bloedsweet het die meisies
dit reggekry om uiteindelik hulle goue krone te dra.
Ja, hulle is die beste in die hele wéreld!!!

Na al die toutrek het hulle kans gekry om Londen te be-
sigtig. Hulle het op die “Hop On Hop Off” Rooi Toerbus
deur die stad gery. Hulle het ook Madame Tussauds
asook die Wax Museum besoek. Tussendeur het
hulle ook ‘n kans gekry om winkels te besoek sodat hulle
bietjie van Londen met hulle gesinne kan deel.

Op Donderdag, 28 September, het ons toutrekkers te-
ruggevlieg om betyds te wees vir die matriekafskeid.
Baie dankie aan al die afrigters, fiksheidsinstrukteurs,
ouers, ondersteuningspan en die skool vir al hulle
ondersteuning. Mnre Nollie Stofberg, Riaan van Lill en
Eric Britz was die aanvoerders en in die proses het die
eersgenoemde twee ook Proteakleure verwerf. Die
toutrekkers het definitief hul doel bereik om Suid-Afrika,
asook die Donkies se goeie naam gestand te doen.

Drostdy Hor

Yvette van der Walt

My gunstelingblom: ‘n daisy. Hoekom? Dit is ‘n baie delikate blom,

wat net in gunstigste toestande biom, maar tog na droé somers en

koue winters, maak die skoonheid en prag op vir al die moeilike tye
sonder water en genade.

Ek kan nie anders as om ons skool met hierdie prag van ‘n blom te
vergelyk nie. Saam as skool is ons al met baie dinge hierdie kwartaal
gekonfronteer en het ons net deurgedruk en sterker aan die ander
kant uitgekom. Die donderstorms en hael het ons uiteindelik sterker
laat groei as ooit vantevore.

Ons sportspanne, kultuurleerders en akademici het hierdie kwartaal
ver bo verwagting geblom en ons is werklik trots om te kan erken dat
hierdie kwartaal ‘n goeie een was.

Dankie aan al die onderwysers, afrigters en ouers wat help plant het
en steeds aanhou plant aan Drostdy se blomtuin. Die Lenteseisoen
van ons skool is hier en ons kan sien dat ‘n blom slegs goed lyk as sy
wortels gesond en diep gegrond is... gegrond is in liefde.

Bo: Yvette - uitlegredaktrise

Lekker vakansie hou en veilig terugkeer! Kwartaal 4 wag in spanning!

Onder: Micke - algemene redaktrise

NUUT AAN DIE STUUR

Micke Marx

Die jaar was sover glad nie maklik nie... maar Drostdy kry dit steeds reg om

elke kwartaal te presteer.

Soos wat die winterwind sy laaste asem uitblaas oor die Worcesterse
berge, so neem die jaar ook sy laaste asemteug voor die laaste kwartaal

begin. Dié jaar was vir my besonders, met als wat die Donkies bereik het.

Mooi dinge is gevestig in Drostdy — die bloeisels word perskes in die
lieflike Septembermaand, net soos ons skool se graad ags wat amptelik
begin vorm en groei in die skool.

Die jaar het gevlieg, net soos wat ons toutrekkers gevlieg het om die-
weéreldkampioene te word. Dié prestasie is tog net een van die miljoene
wat die Donkies bereik.

Baie mense wonder oor die feit dat die BK vermeerder het met 8 leerders.
In my eerlike opinie is dit omdat die Donkies leiding moet neem in menige

veld. Daar moet ook altyd ‘n veldwagter wees en dit is die onderwysers.

Elke stappie wat Drostdy vorentoe neem, kon nie sonder die onderwysers

geneem word nie. Dus wil ek namens die skool dankie sé vir al die
onderwysers wat ‘n ekstra bydrae gemaak het by die skool. Sonder julle
het Drostdy nie twee voete gehad om op te staan nie.

Diamant slyp diamant soos wat elke leerder in die skool gevorm word. Ek
wil dus afsluit met ‘n aanhaling wat my oog gevang het: “Pressure creates

diamonds. Fire refines gold.”

ONBENULLIGE FEIT #1

Baie dankie aan elkeen wat hierdie
kwartaal so hard gewerk het aan Die
Aambeeld. Julle harde werk word
waardeer i.e. Elizé Lottering, Eloff Smit,
Jaco Visser, Marié Méller, Mariné Brink,
Marli le Roux, Minette Visagie, Monitia
Willemse, Shani Smith, Shenadine en
Sheleen Bezuidenhout, Zoé& Zeeman, Jo-
hané Steyn, Esli-Ray Theron, Armand van
Rhyn, Nadine Fick, Christiaan du Plessis
Kate-Lynne Barry en Bianka Gerstner.







Donkies sé hul sé

Die opname van die volgende leerders, wat anoniem geplaas
is, voel ontevrede oor sekere aspekte in die skool. Dit sé die
volgende:

° Aangesien leerders elke dag met swaar rugsakke moet
loop, kan die boeke vervang word met tablette.

° Hoekom sé hulle daar is koshuisaande wanneer ons nog

net een keer hierdie kwartaal een gehad het.

° Ek voel dat die Frikkie
se pryse uiters duur is. So
duur dat koshuisleerders se
sakgeld baie gou opraak. Die
Frikkie se pryse kan maar
daal, aangesien die
koshuisleerders nie meer
dorpverlof kry om vir hulle
peuselhappies te gaan koop

nie.

Uit die redaksie

Die dissipline in die skool is besig om agteruit te gaan
en die onderwysers moet strenger optree.

° Die onderwysers kla baie oor die akademiese tyd wat
gemors word, maar tog hou hulle ons besig met te veel
ander goed.

Skool moet terugkeer om 13:50 uit te kom, en nie
14:00 nie.

Onderwysers moet asseblief daarop let om steeds
konsekwent teenoor leerders op te tree, aangesien
daar van leerders verwag word om dieselfde aan hulle
te doen.

Kunsleerders wat elke dag kunsskool toe moet stap, sal
vervoer waardeer.

Daar is te min badkamers in die skool vir almal om te
gebruik, want elke pouse is die rye uiters lank. Ver-
wysend na meisies se badkamers.

° Die popcorn-rye in die Frikke is té ongeorganiseerd.

Die redaksie het gaan kyk na die bevindings van die vraelyste wat deur mnr Underhay uitgestuur is en een van die punte
waaroor leerders sterk voel, is die feit dat hulle nie altyd ‘n platform het waar hulle kan sé hoe hulle oor dinge voel nie. Ons
het dus die inisiatief geneem en hierdie blad daaraan gewy. Die idee is nie dat almal nou kan modder gooi omdat hulle op een
of ander stadium te na gekom voel nie, maar om sekere dinge, wat niemand wil sé nie, in die lig te bring. Die redaksie behou
hulself die reg voor om sekere ondeurdagte stellings te sensor. Die stellings is eintlik almal sweeping statements, so eet die vis

en spoeg maar die grate uit.

Drostdy belree e—-leer—

Ons het so ‘n bietjie gaan rondvra wat die leerders van E-leer
dink. Hier is die reaksie:

Janine Pienaar - E- leer is positief en negatief. Die feit dat
kinders reeds so baie tyd op skerms spandeer en nou nog
meer, kan ‘n invloed op kommunikasievaardighede hé. Wat
van kinders wat nie tablette kan bekostig nie? Ons tasse gaan
darem ligter wees en kinders gaan dit geniet met die tegnolo-
gie.

Michiel Basson - Ek dink Drostdy is reg hiervoor. Ons is besig
om te ontwikkel so waarom nie op hierdie gebied ook nie?
Ons kinders is baie opgewonde hieroor en sien uit na die
toekoms.

Tania Venter - Onderwysers gaan nie altyd beheer hé oor wat
die kinders doen nie. As jy jou tablet verloor, is alles daarmee
heen - wat dan? Ek dink nie ons is reg vir die groot sprong van
die tradisionele manier na E-leer toe nie. Kom ons toets dit
eers en kyk of almal daarby kan aanpas voordat ons die hele

Fose voeljie vir voeljie
skool verander.

Etloné Nolte - Gaan dit ons kinders help of gaan ons lui raak?
Whatsapp-taal is dalk ons voorland. Skool is nie skool sonder
die reuk van varsgedrukte bladsye en potloodskaafsels nie.
Asseblief moenie ons penne en lyntjiesboeke wegvat nie. Dis
waar my kreatiwiteit sy oorsprong kry. Tussen die lyne het ek
my eerste storie uitgedink.

Mariechen Jordaan - Ons lewe in ‘n tyd waar alles tegnologies
begin raak - van deftige elektroniese spogmotors tot digitale
prysaanwysing in die supermark. Ek glo dat ons nodig het om
te verander as ons wil ontwikkel. Jy gaan toegang tot al jou
vakke hé, dis makliker om op datum te bly, en die impak op
die omgewing is baie minder. Dit sal ons voorberei vir die
wéreld daar buite.Dit help nie ons klou vas aan ou maniere
omdat ons te bang is vir ontwikkeling nie.

#die_meer_ernstige_bladsy

Die woord hierbo beteken eisteddfod in Wallies. (Sommige van hulle letters is net moeilik om te vind:-() Dis ‘n selfstandige
naamwoord wat dui op ‘'n fees van literatuur, musiek en enige kultuuroptredes. Hier by Drostdy is ons druk besig om onsself
as kultuurbaken te vestig. Lees gerus hoe ons leerders op hierdie gebied presteer. Hier is ‘n kultuurgolf op pad.

Bitterbessie Dagbreek, Bitterbessie Son
Staan opsy
Drostdy se eisteddfod-leerders kom

Bitterbessie Dagbreek, Bitterbessie Son

Sonder dat ons dit besef, is daar 'n hele klomp Donkies wat
tyd in hulle besige skedule inruim om dramaklasse, kooroef-
eninge en orkeslesse by te woon. As jy so hard
oefen...hoekom nie aan die eisteddfod deelneem nie?
Drostdy kan beslis baie trots wees op ons kultuurleerders wat
glad nie teleurgestel het met hulle eisteddfod-uitslae nie.
Drostdy se kultuur groei werklik jaar na jaar.

Koor:
Worcester Eisteddfod: 92%

Die afgelope kwartaal is daar omtrent bespiegel oor die groot
hoeveelheid kameras wat op die skoolgronde aangebring is.

‘n Volle vyf en sewentig - give or take... Die aanvanklike reaksie
was ... wat de hel? Nie eens Brandvlei - gevangenis het soveel
kameras nie!

Die kameras was maar net die begin. Elektriese heinings, nuwe
hekke en glo vingerafdrukke om toegang tot koshuise te kry, is
in wording. LTS sekuriteit is die diensverskaffer. Wat al hierdie
fieterjasies kos, is tans onbekend, maar een ding is seker - dit
kon nie so aangaan nie. Mense van buite stap eenvoudig in en
pleeg misdaad. Selfs op die gronde is dit soms nodig om oé te
hé vir ons eie kinders.

Orkes:

Worcester & Paarl Eisteddfod {individueel):
3 Cum Laude (90%+)

77 Goud (80% - 89%)

26 Silwer (70% - 79%)

Koperblaasorkes:

Worcester Eisteddfod: 90%

Voordrag:

Die volgende leerders het almal goud verwerf:

Danie Retief, Zo& Zeeman, Brenda du Toit, Migal Cronje, Chris
-Mari Snyman, Jason Smit, Elizé Lottering, Ruan Beukes, SW
Zeeman, Mari Brink, Anika Spies, Danielle Martin, Ane Jacobs,
Laura-lynn Brandt, Shani Smit, Mia Ramsauer, Stefmari Bur-
den en Madré Burden.

Die volgende leerders het silwer verwerf:

Ruan Beukes, Minette Visagie

Ons kultuurharte swel van trots!

Ons besef dat hierdie maatreéls ingestel is vir ons eie
veiligheid. En ons waardeer dit, maar waar is die houthekkie
wat voor die skool was? By nadere ondersoek het ons gevind
dat die hekkie in die argief gehou word. Nou het die vraag
ontstaan: Waar is die argief???

#'n_elektriese_heining_en_’'n_Walliese_oor-sprong



Stalshuis se nuwe eetsaal

‘n Pad na ‘n man se hart is deur sy maag. Stalshuis se nuwe eetsaal het op 24 Julie 2017 geopen. Dit
akkommodeer 140 manne met grommende mae na ‘n harde dag se oefening.

Daar is twee bedieningspunte, een by Noordsig en een
by Stalshuis. Dit maak die opskep in die middae baie
vinniger wat die gerieflikheid skep dat die seuns nie
meer so lank hoef te wag voordat hulle kan aansit nie.

Almal is ook by spesifieke tafels
ingedeel. Hierdie reéling maak
netheid en kontrole baie
makliker.

Die tannies by die eetsaal werk
baie hard om dinge vir ons
makliker te maak. Drostdy se
seuns sé BAIE dankie aan die
tannies by die kombuis wat so
hard werk om ons mae vol te
hou.

eyt

Drostdy op rustige waters

Ons kry gereeld terugvoering van die publiek, ouers en ander skole oor sake rakende ons skool. Sommige is positief en
sommige is negatief, nes meeste dinge in ons daaglikse roetines. Die skool het egter jaarliks 'n meningspeiling wat deur die
skoolhoof, meneer Arthur Underway, gedryf word. Die beweegrede agter hierdie spesifieke aksie is om 'n interne opname te
maak en dus 'n geldige afleiding te maak oor hoe die leerders in ons skool voel. Van al die peilingsbriewe wat uitgestuur is,
het 98% teruggekom, en daarom kan ons juis hierdie uitslae as 'n goeie versameling van data anskou.

Daar is 92% van Drostdyers wat glo dat ons skool 'n goeie reputasie het en 87% van leerders voel hulle is gelukkige Donkies.
Verder is daar 78% van ons leerders wat glo dat die skoolreéls regverdig en redelik is terwyl 43% voel dat daar oor die
algemeen by die skoolreels gehou word. Daar is 84% van die leerders wat voel dat onderwysers bemoedigend is en leerders
aanmoedig om hul beste te gee en hard te werk, terwyl 94% voel hulle kan goeie uitslae in Drostdy behaal. indien leerders
nie iets verstaan in die klas nie voel 85% van die leerders dat onderwysers dit aan hulle verduidelik en 61% van Drostdyers
voel dat onderwysers hoflik en met respek die leerders behandel.

So daar het julle dit, Drostdy. Hierdie is hoe ons harte klop. Kom ons hou die seile so dat die wind ons kan vat, en kom ons
verbeter daar waar ons nog bietjie werk nodig het. Nog 'n bietjie skuur en skraap en 'n bietjie verf hier en daar en die seile
wapper suutjies in die wind terwyl ons na die horison seil.

Entrepreneursdag

Die Donkies het op 28 Julie 2017 vir die heel eerste keer hul entrepreneursvaar-
dighede gewys. Met veertien stalletjies, ‘n omset van R6800 en ‘n wins van R2318,
het hulle hul behoorlik van hul taak gekwyt. Die dag het gesorg vir ‘n jolige at-
mosfeer. Die 200 pannekoeke het gevlieg terwyl kinders mekaar verdruk het om by
die gryp-‘n-vyfrand- speletjie uit te kom. Daar was vele ander eetgoed en speletjies te
koop, asook ‘n viooimark met klomp interessanthede.

Die dag was ‘n groot sukses en ek kan verseker nie wag vir volgende jaar se entrepre-
neursdag nie! Kry solank jou geld reg!

Wintersport prysuitdeling
Deur Monitia Willemse

Op Maandag, 27 Augustus 2017, het ons jaarlikse prysuitdeling plaasgevind. Die leerders wat
merietekleure, half-en volkleure ontvang het vir wintersport asook buitemuurse aktiwiteite, het
die funksie bygewoon. Mnr Oupie du Plessis het geopen met gebed en die leerders en ouers
verwelkom. Die leerders is volgens hulle aktiwiteite en sportsoorte in groepe verdeel. Mnr. Callie
le Roux en me. Ineke Meyer het die oorhandiging van die sertifikate gedoen. Ons is baie trots op
ons eerders wat hierdie jaar weereens sulke pragtige prestasies behaal het.

#ons_begin_iets_nuut_en_verander_waar_ons_moet






